
Lêerno.: 3/1/3/1 

Verwysing:          20250506-2757 

 

Omsendbrief: 0018/2025 

Vervaldatum: Geen 

 

Aan: Adjunk-direkteurs-generaal, Hoofdirekteure, Direkteure, Hoofonderwyskundiges, Kringbestuurders en 

Prinsipale van alle openbare skole 

 

Kort opsomming: Voorsiening van staatsdiensondersteuningspersoneel se diensstate aan gewone 

openbare en spesiale skole. 

 

Onderwerp: Voorsiening van staatsdiensondersteuningspersoneel se diensstate aan gewone openbare 

en spesiale skole 

 

1. Die hersiening van toewysings vir staatsdiensondersteuningspersoneel by alle gewone openbare en 

spesiale skole is ooreenkomstig die goedgekeurde norme en standaarde uitgevoer. 

 

2. Die volgende beginsels is tydens hersiening oorweeg: 

(a) Hoe om stabiliteit by skole te handhaaf. 

(b) Hoe om die finansiële impak van die verhoging van die toewysings van 

staatsdiensondersteuningspersoneel ooreenkomstig die begrotingsbepalings van die 

departement te bepaal. 

 

3. Die goedgekeurde toewysings van staatsdiensondersteuningspersoneel tree vanaf 01 Junie 2025 in 

werking en bly van krag totdat aanpassings aan die personeeltoewysings vereis word. Jaarlikse 

hersienings teen die goedgekeurde norme en standaarde sal steeds voortgaan, gebaseer op die 

leerderinskrywings by skole en in ooreenstemming met die begrotingsbepalings.  

 

4. Prinsipale moet toesien dat die leerderdata op SOBIS bygewerk en in stand gehou word. Alle leerders 

wat in koshuise inwoon se data moet op SOBIS aan die geregistreerde koshuise gekoppel word. Dit 

sluit ook leerders van ander skole in wat in hierdie koshuise woon. Sou die laasgenoemde nie gedoen 

word nie, kan dit lei tot die uitsluiting van leerders wanneer hersienings uitgevoer word. 

5. Sou ’n permanente pos vakant raak, moet werknemers wat as addisioneel tot die diensstaat verklaar 

is voorkeur geniet vir pas en plaas in sodanige pos. Tydelike aanstellings op ’n vastetermyn-

kontraktydperk teen ’n vakante/befondste permanente pos kan gemaak word, insluitend 

permanente staatsdienspersoneel wat in hoër poste waarneem, totdat die geadverteerde pos gevul 

is. 

 

6. Die diensstaat vir staatsdiensondersteuningspersoneel vir gewone openbare en spesiale skole sal op 

30 Mei 2025 op SOBIS onder “Administration” gepubliseer word. 

 

7. Bring asseblief die inhoud van hierdie omsendbrief onder die aandag van alle betrokke personeel. 

